a»

+++
+ 0,
+ 1+

INSTITUTO GALEGO N
DE PROMOCION FER{{IHI} I “
ECONOMICA

CONVENIO ENTRE A CONFEDERACION DE EMPRESARIOS DE FERROLTERRA, EUME
Y ORTEGAL, CONCELLO DE FERROL E O INSTITUTO GALEGO DE PROMOCION
ECONOMICA PARA O DESENVOLVEMENTO DAS COMARCAS DE FERROL, EUME E
ORTEGAL

MEMORIA XUSTIFICATIVA

O IGAPE ten como obxectivo contribuir activamente ao fortalecemento do tecido
industrial galego, apoiando todas as actividades que contribdan a mellorar o sistema
produtivo de Galicia, facilitando os procesos de creacidn, consolidacién e crecemento
empresarial, para o que promovera as actuacions coordinadas en colaboracién coas
entidades representativas do tecido empresarial en territorios onde conflien
sectores estratéxicos e especial necesidade de impulso que contribda ao reequilibrio
territorial. No caso concreto das Comarcas de Ferrol, Eume e Ortegal, nos orzamentos
do IGAPE consta especificamente un proxecto de impulso para Ferrol e a sua
contorna.

Para desenvolver as actividades, o IGAPE desefiou un amplo programa de actuacions
de formacién e difusidn de tendencias e cultura de empresa. O IGAPE e COFER, tefien
entre os seus principais obxectivos, os de fomentar a creaciéon de novas empresas,
promover a mellora da produtividade e competitividade das sociedades xa asentadas
na Comunidade Auténoma, atraer investimentos foraneos e facilitar a
internacionalizacién do tecido produtivo.

Neste sentido, o papel do IGAPE na mellora da competitividade e produtividade das
empresas, ten varios eixos de actuacion, alifiados co Plan Estratéxico de Galicia 2030.

Para desenvolver as diferentes lifias de actuacion, o IGAPE debe contar, en todo caso,
cos colaboradores que considere que poden aportar un valor excepcional & posta en
marcha das accions. Con caracter xeral, a busca dos colaboradores axeitados
poderase facer mediante publica convocatoria ou ben por singularidade e unicidade
dalgunha institucién ou organizacién para un determinado obxectivo.

COFER é unha organizacién profesional de caracter confederativo e intersectorial,
constituida para a coordinacién, representacion, xestién, fomento e defensa dos
intereses empresariais, xerais e comuns, que esta dotada de personalidade xuridica e
plena capacidade de obrar para o cumprimento dos seus fins, entre outros:

- Fomentar e defender o sistema de iniciativa privada e economia libre de
mercado, considerando 4 empresa privada como nucleo basico de creacion de
riqueza e prestacion de servizos a sociedade e, polo tanto, digna da
consideracion e respecto que a transcendencia social das suas fins merece.

- Propiciar o desenvolvemento econémico do pais en xeral, e da nosa area de
influencia en particular, como medio para acadar unha situacién social cada
vez mais xusta.

- Representar e defender os intereses xerais e comuns das empresas.

Como entidade confederativa en COFER estan integradas ata catorce asociacidns
empresariais sectoriais asi como de caracter territorial dentro do ambito da
Confederacién, ademais dunha seccién de empresas independentes, polo que
representa a unidade no ambito empresarial como colaborador singular para
promover actuaciéns centradas nos sectores clave da comarca, e para impulsar o
crecemento e a competitividade das empresas e maiormente no sector industrial.

Que o Concello de Ferrol ten entre os seus fins e obxectivos, a promocién e
desenvolvemento empresarial da sua contorna, atraendo empresas e proxectos que
promovan o desenvolvemento econdmico sostible da rexidn, reter o talento novo,
apoiar o turismo como sector econdmico e impulsar unha marca da cidade como
paraugas baixo o cal unificar e potenciar ditos obxectivos.

O Concello de Ferrol € unha Administracion publica de caracter territorial que, para o
cumprimento dos seus fins e no ambito das stias competencias, ten plena capacidade
xuridica para adquirir, posuir, reclamar, recibir cesions, permutar, gravar ou allear todo
tipo de bens, celebrar contratos, celebrar convenios, establecer e explotar obras ou
servizos publicos, acometer, arquivar os recursos establecidos e exercer as actuacions
previstas nas leis, de conformidade co disposto nos artigos 270 e 310, ambos da Lei
5/1997, de 22 de xullo, reguladora da Administracién local de Galicia.

Asi mesmo, o artigo 10.2 da LBRL dispén que procedera a coordinacion das
competencias das Entidades Locais entre si e, especialmente, coas das restantes
Administracions publicas, cando as actividades ou os servizos locais transcendan o
interese propio das correspondentes Entidades, incidan ou condicionen
relevantemente os de ditas Administracions ou sexan concorrentes ou
complementarios dos destas.

A Lei 10/2023, do 28 de decembro, de medidas fiscais e administrativas que modifica,
entre outras, a Lei 9/2021, do 25 de febreiro, de simplificacion administrativa e de
apoio a reactivacion econémica de Galicia, crea a Oficina Econémica como punto de
contacto centralizado e singular da Xunta de Galicia para facilitar e axilizar a
implantacion, posta en marcha e desenvolvemento das iniciativas empresariais en
Galicia

O obxectivo do convenio IGAPE é pofier en marcha iniciativas que favorezan 3
promocion industrial, o desenvolvemento econdmico e identificar aquelas iniciativas
empresariais que poden ser derivadas & Oficina Econédmica de Galicia e contribuir a
sla preparacién de cara a pofer en marcha proxectos que favorezan o
desenvolvemento econdmico das comarcas, contribuindo ao mesmo tempo, na
difusion dos fins e actividades do IGAPE, en concreto, da entrada en funcionamento
da referida Oficina. Asi mesmo, promocionar e potenciar un dos sectores que estd a
presentar un gran potencial de desenvolvemento no territorio de Ferrolterra,

concretamente o sector da enerxia edlica marifia. Aqui aparecen oportunidades
directas de implementacion debidas a idoneidade da costa e tamén de traccién das
actividades industriais na potente industria auxiliar do naval, e a industria auxiliar
eblica tradicional xa existente actualmente na zona, que ten unha sinxela
diversificacion as necesidades da industria edlica marifia. Para poder alcanzar todos
estes beneficios, hai que resolver unha serie de retos que se presentan no territorio,
como poden ser: integrar a enerxia eolica marifa na rede eléctrica terrestre;
cooperacion de diferentes organismos e autoridades locais e rexionais; complexidade
loxistica de instalar e manter as turbinas edlicas marifias no mar; impacto na
biodiversidade marifia e a pesca local

Mediante esta colaboracion, poderan exercitar en maior medida e cun incremento
claro de impactos, a sua actividade en Galicia, mais concretamente nas comarcas de
Ferrol, Eume e Ortegal, reactivando o mercado laboral e pofiendo en marcha novas
iniciativas empresariais.

Tendo en conta estas consideraciéns, COFER, o Concello de Ferrol e o IGAPE levarén
a cabo, de forma conxunta, a realizacién de actividades de promocién industrial, e
captacion de talento no exterior, impulso ao desenvolvemento de proxectos alifiados
entre outros coas estratexias de desenvolvemento da politica industrial a nivel
europeo, estatal e da Comunidade Auténoma galega, favorecendo a sta implantacion
con coordinacién e simplificacion administrativa, en colaboracién coa Oficina
Econdmica de Galicia e, de ser necesario, a elaboracion de informes da situacion
econdémico-industrial das Comarcas de Ferrol, Eume e Ortegal con propostas de
mellora da regulacidn e eliminacion de barreiras a competitividade economica.

Dada a especificidade do obxecto do convenio non procede a realizacién dunha
convocatoria publica para o desenvolvemento das actuacions deste, debido as
especiais caracteristicas e singularidade de COFER, na sua condicién de entidade
promotora dos intereses econdmico-sociais e industrias das Comarcas de Ferrol,
Eume e Ortegal, o que xustifica o cardcter excepcional e as razéns de interese publico,
social e econdmico que aconsella a concesidon dunha subvencion directa para estas
actuacions.

Por todo o anterior, a subscricion do presente convenio de subvencién directa
representa o instrumento adecuado de apoio aos obxectivos estratéxicos do sector e
de interese xeral pretendidos polas partes asinantes, circunstancia que determina a
dificultade de promover a concorrencia publica, aos efectos do establecido no artigo
15.2 da Lei 1/2016, do 18 de xaneiro, de transparencia e bo goberno, nos artigos 19 e
26 da Lei 9/2007, do 13 de xufio, de subvencions de Galicia e no artigo 40 do Decreto
11/2009, do 8 de xaneiro, polo que se aproba o regulamento da citada Lei.

A directora da Oficina Econdmica de Galicia

